
 

 

 

 

 

 

 

 

  

Nuuskrummels          Donderdag 16 November 2023 

Lourensrivier-Strand gemeente bied aan...Kersfees met Coenie. 

Saterdag 09 Desember 18:30 

R120 per persoon 

Kaartjies by die kerkkantoor beskikbaar.  

 

Kry jou kaartjies weeksdae tussen 09:00 en 13:00 



Ons Feesmark - 21ste jaar 

 
Die Lourensrivier-Strand Feesmark het die jaar weer afgeskop en ’n paar duisend mense het 

beslis die jaar die 21ste mark kom ondersteun...mense van tot anderkant die berg. Annalie Möller, 

organiseerder van dié bekende mark in die Helderberg, het vanjaar vir die vierde keer die leisels 

gevat, en nou, wanneer sy vir ‘n slag stil staan en terug kyk, is sy dankbaar dat alles soos ‘n 

legkaart in mekaar gepas het. Dít danksy al haar regterhande, die mense wat hard agter die skerms 

en ook tydens die Feesmark in die saal en by die betaalpunte gewerk het en dan natuurlik ook die 

duisende voete, die van gemeentelede ook, wat op en af kom stap het, op soek na die ideale 

geskenk vir hul hartsmense. 

 

Dit was ’n geseënde twee weke. Nie net was die Feesmark geseënd met uitstallers wat hul 

pragtige produkte by ons kom uitstal en verkoop nie, maar ons het weer ’n mooi omset kon bring 

ter wille van ons Gemeentekas. 

 

 

Oom Flip Huysamen (90) het altyd gehelp met toesig in die saal en ons 

het hom die jaar gemis. Hy het altyd vanaf die verhoog ’n ogie oor die 

bedrywigheid onder in die saal gehou en soos ‘n tipiese brandwag heen en 

weer op die verhoog die saal gepatrolleer. Tannie Marie Roux (88) het 

weer haar pragtige eie handgemaakte-juwele-stalletjie gehad en is van ons 

oudste deelnemers aan die mark.  

 

 

Hier is ‘n skelm foto’tjie van Oom Koekie Benade, besig om koekies te 

merk-dit is hoe die toesighouers hom genoem het – elke more bokse 

kleinkoekies gebring. 

 

 

 

Ons kan nie genoeg dankie sê vir die tyd en energie wat elkeen gegee het, van toesig in die saal 

tot ons “tillslaners”. Om in stilte te sit en luister hoe die tillslaners onder die oog van Louis 

Koekemoer werk en hoe die diensstasie (tillslaners) so tussen in lekker lag en gesels, wys dat 

hulle dit wat hulle vir ons gemeente doen, wel geniet. 

 

Wessel Geldenhuys, ons gemeente se Fasiliteitsbestuurder, was ook vir ons goud werd.  Sonder 

hom kon daar nie tafels vir die uitstallers gewees het nie.  Hy het alles afgemeet en reg gekry en 

rond geskuif. ’n Paar lidmate het saam met Wessel die saal in gereedheid gebring en dit ook weer 

“opgebreek”.  ’n Mens vra nog vir iets wat hy moet gaan aankoop, dan is hy op sy  “scooter” en 

gaan kry dit. 

 

Adriaan Lambrechts, of beter bekend as Attie, het die pale opgeklouter om die Feesmark plakkate 

daaraan vas te maak. Ons kan net dankie sê vir sy hulp met die plakkate en daardeur vir motoriste 

bewus te maak van ons Fees. 

 

Jy gaan vêr soek om toesighouers en tillslaners te kry, soos by ons eie mark. Ons toesighouers 

was almal baie paraat en het regtig baie moeite gedoen om besoekers te help as hulle ‘n spesifieke 

artikel soek. Hulle het ook die tafels netjies gehou. 

 



Dankoffer: 
 

 Jy kan ook jou dankoffer en 
bydraes vir die gemeente deur die 

ZAPPER selfoon toepassing gee. 
Vir meer inligting of navrae: 
Charlene @ 0218535991 

 

Riem onder die hart – wanneer jy hoor dat besoekers aan ons mark sê dat ons mark uitstaan deur 

die vriendelike diens en vriendelike gesigte in die saal en by die betaalpunte.  Ons is baie trots op 

ons mark en sy mense.  

 

Dit is altyd lekker om dankie te sê. Ons kon die mark mooi afsluit en die 21ste 

Feesmark vier deur ‘n DankieSê-Tee, waar almal lekker eetgoed kon geniet en tee en 

koffie drink. Aan die geroesemoes en gesels kon mens aflei dat die mark nog vars in 

hul geheue is.   

 

Die Restaurant met lekker etes was beslis ook ‘n groot trekpleister.  Baie dankie Corné.   

 

Elke “event” werk net as dit goed geadverteer word  Ons sê baie-baie dankie aan Riata en ds. 

Derick wat ons Feesmark oral geadverteer het.   Baie dankie ook aan Charlene wat ons geldsake 

seepglad laat verloop het.   

 

Voete was daar beslis.  Bekendes en onbekendes wat so spesiaal ‘n draai kom maak het. 

 

Graag wil ons op navraag van ons gemeente tog ’n vergelykende syfer van 2022 en 2023 deurgee.  

Die totale omset vir die Feesmark (2023 jaar) beloop R1,975,840.71 voor uitbetalings aan 

uitstallers, in vergelyking met R1,712,312.16 vir die 2022 jaar se Feesmark. 

 

Almal het ’n groot aandeel aan die sukses van die feesmark, van die wat almal hard gewerk het en 

ook die wat wel die mark besoek het. Baie-baie dankie.  Ons was elke dag baie dankbaar en so 

geseënd. 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Jy is nooit alleen nie!  

 

Soms voel dit asof alles net om jou 

uitmekaar val. Jy probeer keer, maar 

als krummel en krummel en 

krummel... 

Vandag wil ek jou bemoedig, jy is NIE 

alleen nie! 

Ons Hemelse Vader hou jou styf vas, 

maak nie saak wat rondom jou aan die 

gang is nie.  

Moenie moed verloor nie,  Hy is daar. 

Kom raak stil voor ons Vader, elke 

Sondag, 08h30 tot 18h50.    

Hy wag vir jou! 

Baie geluk aan almal 

wat die week verjaar! 



 

 

 

 

 

 

 

 

 

 

 

 

 

 

 

 

DAGBOEK  

 SONDAG 19 NOVEMBER 

09:00 Erediens 

09:00 Kinderkerk 

17:30 Lifeline Jeug 

PIEKNIEK NA KERK 

 

MAANDAG 20 NOVEMBER 

19:00 Rapha Vroue 

 

WOENSDAG 22 NOVEMBER 

08:00 Senior Manne 

09:00 Vrouebiduur 

 

DONDERDAG 23 NOVEMBER 

09:30 Vrouebybelstudie afsluiting 

 

VRYDAG 24 NOVEMBER 

05:30 Mannegroep 

18:00 Jong Volwassenes 

 

SONDAG 26 NOVEMBER 

09:00 Erediens 

09:00 Kinderkerk 

17:30 Lifeline Jeug 

 

 

 

 

 

 

 

 

 

 

 

 

 

VOORBIDDING 

Voorbidding vir die Sondagboodskap 

 

 Voorbidding vir beterskap 

• Langies Langenhoven, Nico Basson en Bettie Nicholls. 

• Ons bid vir almal wat siek is, in die hosptaal is of tuis aansterk.  

• Voorbidding vir al ons matrieks en al ons ander leerders ens tudente wat besig is met die 

eksamen. Sterkte en voorbidding ook vir die onderwysers. 

• Vir hospitaalbesoek of tuisbesoek, kontak ds. Derick 0823336012 
  

  

 



Gemeente piekniek saam met die kinderkerk 
 

 

 

 

 

 

 

 

 

 
Die kinderkerkse piekniek en water-kaskenades vind plaas 

 Sondag 19 November, na die erediens.  

Baie dankie aan almal wat aangedui het dat hulle die dag met ons gaan deel. 

 

Ons gee die gee wors, broodjies, slaai, koek en waatlemoen. Almal is welkom! 

 

Bring ‘n gazebo, kampstoele, koeldrank en droë klere saam, 

 want ons gaan in die water baljaar. 

 Daar is een waterglybaan, een gladiator en een 4x4 sprinkasteel. 

 

Mense wat ’n bydrae wil maak (wors, slaai, buns, nagereg ens.) 

kan Karin kontak 0836430653, of kontak die kerkkantoor.  

EFT betalings, met verwysing Piekniek, is ook welkom. 
 
 

 

 

 

 

 

 

 

 

 

 

 

 

 

 

 

 

 

 

 

   



 

 

 

 

  

Die Jan Kriel Instituut, ten bate van Jan Kriel Skool leerders, bied elke jaar hulle Liggieboom 

geleentheid aand. Sluit by ons aan vir 'n familie-vriendelike aand wat optredes van beide die kinders 

en Desmond Wells insluit asook 'n dankseggingsdiens om die jaar af te sluit. Hekke en kosstalletjie 

open om 17h30 en die program begin 19h00. Die hoogtepunt van die aand is die aanskakel van die 

Liggieboom, wat elke jaar spog met meer as 10 000 geborge liggies!  

Kom kuier saam en maak 'n verskil- GEE 'N KIND 'N KANS! Vir Jan Kriel ondersteuners wat 

hulself nie in die Kaap bevind op 25 November 2023 nie, is dit 'n gulde geleentheid om 'n bydrae te 

maak deur 'n liggie of meer te borg. Selfs een liggie maak 'n onmeetbare verskil in 'n leerder se lewe. 

Besonderhede by www.liggieboom.co.za of kontak events@jankriel.co.za vir verdere inligting 



  

BYBELLEES 

 
Kom reis saam deur die Woord! “The New (Testament) is in the Old concealed, and the Old is in the 

New revealed!” Ons lees deur die “Torah” in ’n jaar, met ander OT en NT tekste wat die gedagtes 

versterk en/of ondersteun. Neem jou tyd en lees rustig deur dit deur die week! 

 

Bybellees 1 

Gen 1:1-6:8 / Jes 42:5-43:11 / Joh 1:1-14 

 

 Bybellees 2 

Gen 6:9-11:32 / Jes 54:1-55:5 / Mat 24:36-46 / 1 Pet 3:18-22 

 

Bybellees 3 

Gen 12:1-17:27 / Jes 40:27-41:16 / Rom 4:1-25 

 

     Bybellees 4: Vayera  

Die week se gedeelte staan bekend as VAYERA, wat beteken: “hy het verskyn.”  

God verskyn aan Abraham by Mamre en belowe ‘n ou man dat hy die Vader van menig sal word!       

Lees ook die Koning en Nuwe Testament gedeeltes wat aansluit. 

Gen 18:1-22:24 / II Kon 4:1-37 / Luk 1:26-38; 24:36-53; / 2 Pet 2:4-11 

 

Bybellees 5 

Chayei Sarah - Week 5 se gedeelte staan bekend as Chayei Sarah, wat beteken: “die lewe van Sara.”  

Lees ook die Konings en NT gedeeltes. Gen 23:1-25:18 / I Kon 1:1-31 / Mat 1:1-17; / 1 Kor 15:50-57 

 

     Bybellees 6: Toldot 

Hierdie week se gedeelte begin met die generasies/familiegeskiedenis van Isak. 

Toldot beteken “generasies.”  

      Lees ook die Maleagi en NT gedeeltes. 

Gen 25:19-28:9 / Mal 1:1-2:7 / Rom 9:1-31 

 

    Lekker lees! 
  

 
 

  

 



 

Hy genees die gebrokenes van 
hart en verbind hulle wonde. 

PSALMS 147:3 
 

Wie hom laat leer, ken die pad na 
die lewe; wie teregwysing verwerp, 

dwaal van dié pad af. 

SPREUKE 10:17 
 

 
Liewe kinders, ons 
liefde moenie net 

woorde en lippetaal 
wees nie, maar 

moet met die daad 
bewys word, en dan 

in opregtheid. 

1 JOHANNES 3:18 
 

https://my.bible.com/af/bible/6/PSA.147.3
https://my.bible.com/af/bible/6/PRO.10.17
https://my.bible.com/af/bible/6/1JN.3.18

